Нэґилиэк – саха омук биґигэ

Бу субуота±а буолар Саха Общественнай Киин III сугулаанын биир сµрµн тиэмэтэ – саха нэґилиэгэ. Нэґилиэккэ куттал бары іттµттэн бары суоґуур – Россия былааґа тыґыынчаттан а±ыйах нэґилиэнньэлээх біґµілэги сабан кэбиґиэн ба±арар, µірэ±ириигэ оскуоланы о±о ахсаанынан µбµлээґиІІэ кіґіріргі бэлэмнэнэр, бэйэбит республикабыт правительствота µірэ±ириини оптимизациялаан нэґилиэк оскуолаларын сарбыйаары дугдуІнуур, куораттар тыаттан эттэнэн, µµттэнэн олороммут бюджеттан 4-5 миллиард солкуобай тыа хаґаайыстыбатыгар барарын харыґыйыах курдук буолабыт. Холобур, «То±о µµт харчытын тыа киґитигэр таах биэрэбитий?» диир ыстатыйалары бэйэм аахпытым.

1. Былаас пирамидатыгар вирус

Былаас то±о ардыгар олус улахан, толоос ал±астары оІороруй( Холобур, соторутаа±ыта оскуола сµµрбэ биэс бырыґыанын «оптимизациялаан» кээґиэххэ диэн айдаан тахсан киґини барытын долгуппута, онтон аны «наґаа оптимизациялаабат» буолбут µґµлэр диэн уоскутуу буолбута. Ити туох кістµµнµй( То±о итинник быґыы-майгы дірµн-дірµн хатылана турарый( Итинтибит салгыыта тугуй( Ити боппуруостарга хоруйдуох  иннинэ а±ыйах холобуру а±алыым.

Хрущев дьаґалымсыйыыта. 1959 сыллаахха Н.С.Хрущев «Студент µлэтэ суох дьон ахсааныгар киирэр, онон чэчирии сайдар Советскай Союзка µлэтэ суох киґи суох буолуохтаах», - диэн санаа±а кэлэр уонна дойду µрдµнэн МГУ, МИФИ, МФТИ курдук µс µрдµк µірэх тэрилтэтиттэн ураты бары вуз студеннара µірэнэ-µірэнэ µлэлииллэрин модьуйар ыйаах таґаарар. Студеннар сарсыарда µірэнэн баран фабрикаларга заводтарга а±ыстыы чаас µлэлииргэ кµґэллэллэр. Аанньа буолуохтара дуо, дэлби сылайан лекция±а утуйан хаалаллар, µірэх µірэх буолбат, µлэ µлэ буолбат. Н.С.Хрущев ити салаІ акаары уураа±ын икки сыл буолан баран кітµрбэккэ-хайаабакка «умнан» кээспиттэрэ. 

Ыччаты хаайыыга симии. 1960-с  сыллар са±аланыыларыгар, уголовнай кодекска кытаатыннарыы киирбитэ. Ол тµмµгэр µс-тµірт уол охсуста да білі±µнэн (групповой) охсуґууга буруйданан хаайыыга барар буолбута. «Буруйу оІоруу тірдµттэн суох буолар буолла!», - диэн µірэр дьон баар этилэр. 

Сокуон ити уларыйыытыттан тэбиллэн мин кілµінэм уолаттара µксэ о±о колониятыгар баран кэлбиттэрэ, µгµстэрэ устунан хаайыы дьоно буолбуттара. Сыыйа хаайыыга барар-кэлэр олох кµннээ±и кістµµтµгэр кубулуйбута.

Ити «біліхтіґін охсуґуу» туґунан оІоруо±ун оІорбут, сиэ±ин сиэбит уодаґыннаах ыстатыйа кэлин хайдах уларыйбытын-тэлэрийбитин юристар билэллэрэ дуу, суо±а дуу? 

Нууччалыы µірэтиигэ кіґірі сатааґын. Бу туґунан мин урут кылгастык суруйан турабын. Сиґилии журналист И.Гаврильев «Саха сирэ» хаґыакка суруйбуттаах. 1970-с сыллардаахха Россия µірэ±ириигэ министерствота автономнай республикалар µірэ±ириигэ министрдэрин мунньан баран «бары бµттµµн нууччалыы µірэтиигэ киирэ±ит», - диэн бирикээґи туттаран кэбиґэр. Маны Татарстан, Башкирия уонна Саха сирин министрдэрэ эрэ утаран тыл этэллэр. Саха министрэ Н.И.Шарин Якутскайга кэлэн баран ол соруда±ы, билиІІи тойоттор-хотуттар курдук ким хайа иннинэ толоро сатаан сµµрдэн-кітµтэн барбатах, остуол дьааґыгар кистээн кэбиспит уонна µіґэттэн туох дьаґал таІнары дьааґыйан тµґэрин кэтэґэн олорбут. Ый-кµн ааґан иґэр, µіґээІІилэр «били дьаґалбыт ханна тиийдэ?» диэн ирдэспэттэр, ыйаах умнуллан хаалар. Оттон РСФСР Ґірэ±ириитин миниистирин дьаґалын толорорго тиэтэйбит миниистирдээх Бурятия, Хакасия, Коми уо.д.а. республикалар ыт ата±ын туталлар – билигин бу омуктар тіріібµт тылларын чілµгэр тµґэрии олус улахан проблема. 

ГИФО-ну соІнооґун. 2000 сыллаахха тохсунньуга Москва±а µірэ±ирии µлэґиттэрин бµтµн Россиятаа±ы съеґигэр Путин, Матвиенко, Филиппов кыттыыны ылбыттара уонна «µірэ±ирии саІа, сµрµн ситиґиитэ ЕГЭ уонна ГИФО туругуруута буолуо±а» диэн биллэрбиттэрэ. Саха Республикатын µірэ±ин министерствота ГИФО эксперименигэр киирэбит диэн ким хайа иннигэр ойон турбута. Ол туохха тиэрдибитин бары билэбит. Общественность бу эксперимени сорунуулаахтык утарсыбыта, пикеттэр тэриллибиттэрэ, илии баттааґыннар хомуллан РФ µ³рэ±ин са²а миниистиригэр киллэриллибиттэрэ. ГИФО эксперименэ сааттаахтык эстибитэ. Ба±ар ким эмэ Россия, Саха сирин туґааннаах тойотторо-хотуттара «ал±аґаабыт эбиппит, эґиги сіпкі утарсыбыккыт» диэхтэрэ диэн кэтэґэллэрэ буолуо. Оннук буолбат. Кинилэр дьайыылара сыы´атын ійдіітіхтірµнэ саІата-иІэтэ суох дьылыйан хаалаллар. 

Бу холобурдар уонна оскуолалары «оптимизациялааґын» араллаана биир хабааннаахтар, арай масштабтарынан эрэ уратылаґаллар. Былаас пирамидатын хайа эрэ туочукатыгар ал±ас дуу, соруйан дуу алдьатар вирус µ³скµµр эбэтэр киллэриллэр уонна бу туочука аннынан µлэлиир, бэйэтэ эмиэ хас эмэ этээс иерархиялаах араас тэрилтэлэринэн бµтµннµµ тар±анар. Маннык вирустары ордук кµµскэ былаас былдьаґыытыгар хото тутталлар. Ардыгар туох да киэІ-дириІ толкуйа, интириигэтэ суох, бэйэбит тµІ-таІ дьаґанарбытыттан эмиэ араас тахсыан сіп. Ол гынан баран биири чуолкай этиэххэ сіп –  вирустар µіскээбиттэрин былаас бэйэтэ хаґан да билиммэт. Маннык вирустары общественность эрэ охсуґан тохтотор кыахтаах.  

2. Ґірэ±ириигэ саІа араллаан

Ґірэ±ирии систиэмэтин тохтоло суох уларытыы, µірэх программаларын ірі-таІнары буккуйуу, µрµт µіґэ араас эксперименнэринэн µлµґµйµµ сыыйа Россия оскуолата лаппа айгырыар диэри барар чинчилээх. 

ГИФО-ну киллэрэргэ бэлэмнэнэн баран алыс халы-мааргытын иґин тохтотон, аны оскуоланы о±о ахсаанынан (подушевое финансирование) µбµлээґин механизмын киллэрэ сатаан эрэллэр. Аны республика ити механизмы киллэрии федеральнай эксперименигэр кыттар диэн буолла. Ол айдаан быыґыгар олус инициативалаах чиновниктар аґара туттан кээґэллэр. Ол курдук правительство солбуйааччы председателэ «орто оскуола 25%-ын начальнай эбэтэр то±ус кылаастаах оскуола±а уларытыІ!» диэн суругу муниципальнай былаастарга тµґэрэр. Сурук ирдэбилинэн улуус µірэ±ин салаатын салайааччылара сэтинньи 9 кµнµгэр куоракка  кэлэн ханнык оскуоланы сарбыйар кыахтаахтарын отчуоттуурга кµґэллибиттэрэ. 

Дьэ ити кэнниттэн Чурапчы баґылыгын солбуйааччы, уруккута бэйэтэ оскуола директора, улуус дьо±ус оскуолаларын кэрийэ сылдьан «эґигини оптимизациялыыбыт, ону туох да диэн утарылаґымаІ» диэн коллективтарга этэр сура±а иґиллибитэ, аммалар «биґиэхэ уон биэс орто оскуола баарыттан биэґин эрэ ордороллор µґµ» диэн кэпсээн тар±аммыта. Улуус аайы сµпсµлгэн буолбута. Сорох улуустар депутаттара маннык дьаґаллары тохтоторго модьуйбуттара. 

Ахсынньы 9 кµнµнээ±и общественнай тµмсµµлэр форумнара нэґилиэктэргэ, республика салалтатыгар туґаайбыт суругар оскуолалары сарбыйар дьаґаллары тохтоторго ыІырбыта, ити дьа´аллары утары ыстатыйалар «Кыым» хаґыакка бэчээттэммиттэр, радионан уонна телевидениенэн этиилэр о²о´уллубуттара. Ол кэнниттэн В.А.Штыров, Ф.В.Габышева кыра оскуолалар сарбыллыахтара суо±а диэн сайабылыанньа  оІорбуттара. 

Сыыґа дьаґалга утары хардарар охсуунан вирус маІнайгы атааката бохсулунна. Ол гынан баран былаас син биир салгыы кимэн киирэ туруо±ун ійдµіх кэриІнээхпит. Нэґилиэнньэ±э туґуланар социальнай іІінµ кі±µрэтэ сатааґын Россия±а эрэ баар буолбатах. Холобур, Греция правительствота µрдµк µірэхтээґини государство моонньуттан уста сатыырын студеннар утаран пикет, демонстрация тэрийэллэрин сонуннарга биэрэллэр. Оттон бэйэ интириэґин демократия ньымаларынан кімµскэнэргэ µірэнэ илик Россия биир тµгэх, тµІкэтэх регионун дьоно эрдэттэн ійбµтµн-санаабытын сааґыланнахпытына кімµскэнэр кыахтаах буолуохпут.    

3. Нэґилиэк  - саха омук биґигэ

Нэґилиэк туґунан кэпсэтиини са±алыырга уолдьаспыта быданнаата. Бу киэІ, дириІ уонна уустук тиэмэ±э нэґилиэк боростуой олохтоо±уттан са±алаан социологтар, философтар, политиктар, депутаттар кыттаннар, правительство±а тиийэ кэпсэтии тэнийиэхтээх. Јскітµн билигин бу боппуруоска эрдэттэн ійбµтµн-санаабытын чочуйбатахпытына ити тахса турар араас калибрдаах вирустар саха омук биґигэ буолар нэґилиэк оло±ун-дьаґа±ын кэбирэтиэх, айгыратыах кэриІнээхтэр. 

Билигин дьоІІо тар±аммыт ійдібµл маннык – тыа хаґаайыстыбатын µлэтэ олус ыарахан, дохуота олус кыра, онон сµіґµнµ эґэн улуус киинигэр кістіххі эбэтэр куоракка киирдэххэ кыра да хамнастаах буоллар µлэ кістµі диэн. Јскітµн маннык ій-санаа тыа сиригэр баґылыыр миэстэни ылан барда±ына, онно уолдьах оскуолалары, о±о саадтарын, балыыґалары харса суох сарбыйыы политиката кыайда±ына нэґилиэк µіґэттэн  урусхалланан, аллараттан айгыраан барда±ына олохтоох омукка сэрии туран ааспытыгар тэІнээх охсуу буолуо±а. 

Россия кэлиІІи улахан айгырааґына 70-80 сылларга нуучча дэриэбинэтэ эстиититтэн са±аламмыта. Ону нуучча аныгы классик суруйааччылара В.Шукшин, В.Белов, В.Распутин айымньылара да ча±ылхайдык кэрэґэлииллэр. Биґиги, сахалар, кэм бачча±а диэри этэІІэ тиийэн кэлбит омук быґыытынан ити алдьархайы µтµктµбэт курдук оІостуо±уІ. 

Нэґилиэк оло±о чіл туруктаах буолар, іскітµн киґи сиригэр-дойдутугар олорор усулуобуйата хааччыллар буолла±ына. Ол аата µлэтэ-хамнаґа, оскуола, эмп-томп пууна, детсаад, почта, бэрээдэги кірµµ-истии баар эрэ буоллахтарына. Маны таґынан киґи дойдутугар олоруон ба±арар, дьонугар-сэргэтигэр тардыґар эйгэтэ µіскµіхтээх. Бу барыта орун-оннун булан сааґыламмыт эрэ буолла±ына нэґилиэк оло±о бигэ туруктаныан сіп. 

Ол аата нэґилиэк чіл буолуутун проблематын комплекснайдык кірµµнµ маннык µс хайысха±а µллэриэххэ сіп: бастакыта µлэ баар буолуута, иккиґэ социальнай инфраструктураны, ол аата оскуоланы, детсады, почтаны, балыыґаны, бэрээдэги кэґиини кірµµнµ-истиини эспэккэ тутан хаалыы, µсµґэ – тіріібµт дойдуга таттарыылаах буолуу майгытын сіргµтµµ. Хас биирдии хайысха государственнай уонна общественнай тэрээґин, экономика, политика, наука араас уустук боппуруостарын таарыйар. 

Кылгастык хайысхаларынан ырытан кірµіххэ. Нэґилиэккэ µлэлээх буолуу боппуруоґа тиис ыарыыта буолбут тыа хаґаайыстыбатын проблемаларын, барыларын кытта ситимнээх. Эт-µµт, уматык, техника сыаната, дотация, субсидия уонна бюджетнай  µбµлээґин кээмэйдэрэ, кредит политиката  - бу барыта тыа сиригэр µлэ ханнык эмэ барыстаах буоларын - буолбатын быґаарар боппуруостар. Маны таґынан тыа сирин оло±ун µлэтин сібµлµµр киґини ииппэккэ эрэ аІардас экономическай ырычаактарынан барытын быґаарбаккын. Педагогическай проблема тахсан кэллэ±э ити дии. 

Иккис хайысха±а, аІардас оскуола проблематын ылан кірµіххэ. Холобур 100 о±олоох оскуола баар. Ону «оптимизациялаан», ситэтэ суох орто оскуола±а кубулутабыт. Оччо±о сµµрбэччэ о±ону кытта биир оччо ыал эмиэ нэґилиэктэн кіґіргі кµґэллиэ. Икки-µс сылынан бу оскуоланы салгыы «оптимизациялаан» начаалынай оІорор кэм кэлиэ, онтон устунан букатын сабар кыґал±а тириэ. Оччо±уна нэґилиэк отой да эстиэ. Ырытар «вируспут» µлэтин сµрµн туґаайыыта ити буолаарай? 

Ґґµс хайысханы кірµіххэ. Совхозтар ньиргийэн олорор 70-с сылларыгар дьон нэґилиэктэн бара-кэлэ сатаабат этилэр. Улуус киинин дуу, эбэтэр куорат оло±ун дуу умсугуйуу суох этэ. Ити кістµµнµ урут тыа±а µлэ-хамнас баарынан эрэ аІардастыы быґаарар кыаллыбата буолуо. Ол кэмІэ нэґилиэк оло±о саха киґитин майгытыгар сіп тµбэґэр туспа умсугутуулаа±ын, ураты кэрэлээ±ин сµтэрэ илик этэ. Ґлэ±э куоталаґыы, µірэх уонна µлэ тэрилтэлэринэн араас культурнай тэрээґиннэр дьон тµмсµµлээх буолар эйгэтин µіскэтэллэрэ.

Нэґилиэк туруктаах буолуута хайаан да советскай тутулу эрэ кытта ситимнээх диир сыыґа. Мин санаабар билигин да урукку курдук нус-хас олорор, кэскили тµстµµр нэґилиэктэр а±ыйах буолбатахтар. Кинилэр то±о манныктарый? Бу біґµілэктэр туох уратылаахтарый? Ону анаан-минээн µірэтэн атын нэґилиэктэр олохторун майгытын тупсарыыга туґаныахха сіп.

Тµмµк

Ґірэхтээґини оптимизациялааґын бу судургу буолбатах, уустук вирус. Маннык бырайыагы туруорааччылар µбµ туттууну кэмчилии сатыыр курдук тутталлар. Ол гынан баран оло±у бµтµннµµтµн биир ведомство, биир министерство ороскуотун сыыппаратынан «оптимизациялыыр» омсолоо±о бу тµбэлтэттэн да кістір. Оскуола ороскуотугар а±ыйах мілµйµін солкуобайы кэмчилээбит аатыран баран дьиІнээхтик аа±ыстахха уон тігµл улахан ороскуокка, улахан алдьархайга тэбиллибит буолуохпут. Эрдэттэн ій-санаа оІостон, нэґилиэкпит кэскилин тµстээбэтэхпитинэ аата-ахса биллибэт элбэх б³´µ³лэк иччитэх туран хаалыа±а, уонунан ты´ыынча сириттэн-уотуттан тэйитиллибит, оло±ун отуора хамнаабыт саха дьоно улуус кииннэригэр, куораттарга олорор муннугу, µлэ миэстэтин к³рд³³н му²нанар кэмнэрэ тиийэн кэлиэ±э.

И. Шамаев, олунньу 27 кµнэ 2007 сыл

PAGE  
3

